
|| shrI vEngkaTEsha suprabhAtam || 
 

 

 * kausalyA suprajA rAma pUrvA sandhyA pravartatE | 

 uttiShTha narashArdUla kartavyam daivamAhnikam ||   1 

 

 * uttiShThOttiShTha gOvinda uttiShTha garuDadhvaja | 

 uttiShTha kamalAkAnta trailOkyam manggalam kuru ||   2 

 

 mAtassamastajagatAm madhukaiTabhArE: 

  vakShOvihAriNi manOhara divyamUrtE | 

 shrIsvAmini shritajana priyadAna shIlE 

  shrIvEngkaTEsha dayitE tava suprabhAtam ||   3 

 

 tava suprabhAtam aravindalOchanE 

  bhavatu prasannamukha chandramaNDalE | 

 vidhishangkarEndra vanitAbhirarchitE 

  vruShashailanAthadayitE dayAnidhE ||    4 

 

 atrayAdi saptariShayassamupAsya sandhyAm  

  AkAshasindhu kamalAni manOharANi | 

 AdAya pAdayugamarchayitum prapannA: 

  shEShAdri shEkhara vibhO tava suprabhAtam ||   5 

 

 panjchAnanAbjabhava ShaNmukha vAsavAdyA: 

  traivikramAdicharitam vibudhA: stuvanti | 

 bhAShApati: paThati vAsara shuddhimArAt 

  shEShAdri shEkhara vibhO tava suprabhAtam ||   6 

 

 IShat praphulla sarasIruha nArikEla 

  pUgadrumAdi sumanOhara pAlikAnAm || 

 AvAti mandamanilassaha divyagandhai: 

  shEShAdri shEkhara vibhO tava suprabhAtam ||   7 

 

 unmIlya nEtrayugamuttama panjcharasthA: 

  pAtrAvashiShTa kadalIphala pAyasAni | 

 bhuktvA salIlamatha kElishukhA: paThanti 

  shEShAdri shEkhara vibhO tava suprabhAtam ||   8 

 

 tantrI prakarSha madhurasvanayA vipanjchyA 

  gAyatyantacharitam tava nAradOSpi | 

 bhAShAsamagramasakrut karachAra ramyam  

  shEShAdri shEkhara vibhO tava suprabhAtam ||   9 

 

 bhrunggAvalI cha makaranda rasAnuviddha 

  jangkAragIta ninadaissaha sEvanAya | 

 niryAtyupAnta sarasI kamalOdarEbhya: 

  shEShAdri shEkhara vibhO tava suprabhAtam ||   10 

 

 yOShAgaNEna varadadhni vimathyamAnE 

  ghOShAlayEShu dadhimanthana tIvraghOShA: | 

 rOShAtkalim vidadhatE kakubhashcha kumbhA: 

  shEShAdri shEkhara vibhO tava suprabhAtam ||   11 

 

 padmEsha mitra shatapatra gatAlivargA: 

  hartum shriyam kuvalayasya nijAnggalakShmyA | 

 bhErI ninAdamiva bibhrati tIvranAdam 

  shEShAdri shEkhara vibhO tava suprabhAtam ||   12 

 

 shrIman nabhIShTa varadAkhila lOka bandhO 

  shrIshrInivAsa jagadEka dayaika sindhO | 

 shrIdEvatA gruha bhujAntara divyamUrtE 

  shrIvEngkaTAchalapatE tava suprabhAtam ||   13 

 

 shrIsvAmi puShkariNikASSplava nirmalAnggA: 

  shrEyOSrdhinO haravirinjchasanandanAdyA: || 

 dvArE vasanti varavEtra hatOttamAnggA: 

   shrIvEngkaTAchalapatE tava suprabhAtam ||   14 

 

 shrIshEShashaila garuDAchala vEngkaTAdri 

  nArAyaNAdri vruShabhAdri vruShAdri mukhyAm | 

 AkhyAm tvadIya vasatEranisham vadanti 

  shrIvEngkaTAchalapatE tava suprabhAtam ||   15 

 

 sEvAparA: shiva surEsha krushAnu dharma 

  rakShOSmbunAtha pavamAna dhanAdhinAthA: | 

 baddhAnjjali pravilasan nija shIrSha dEshA: 

  shrIvEngkaTAchalapatE tava suprabhAtam ||   16 

 

 dhATIShu tE vihagarAja mrugAdhirAja 

  nAgAdhirAja gajarAja hayAdhirAja: | 

 svasvAdhikAra mahimAdhika marthyantE 

  shrIvEngkaTAchalapatE tava suprabhAtam ||   17 

 

 sUryEndu bhauma budhavAkpati kAvya sauri 

  svarbhAnu kEtu dviShatpariShatpradhAnA: | 

 tvaddAsa dAsa charamAvadhi dAsa dAsA: 

  shrIvEngkaTAchalapatE tava suprabhAtam ||   18 

 

 tvatpAda dhUli bharita sphuritOttamAnggA: 

  svargApavarga nirapEkSha nijAntaranggA: | 

 kalpAgamAkalanayASSkulatAm labhantE 

   shrIvEngkaTAchalapatE tava suprabhAtam ||   19 

 

 tvadgOpurAgrashikharANi nirIkShamANA: 

  svargApavarga padavIm paramAm shrayanta: | 

 martyA manuShyabhuvanE matimAshrayantE 

   shrIvEngkaTAchalapatE tava suprabhAtam ||   20 

 

 shrIbhUminAyaka dayAdiguNAmrutAbdhE 

  dEvAdidEva jagadEka sharaNyamUrtE | 

 shrIman ananta garuDAdibhirarchitAngghrE 

  shrIvEngkaTAchalapatE tava suprabhAtam ||   21 

 

 shrIpadmanAbha puruShOttama vAsudEva 

  vaikuNTha mAdhava janArdana chakrapANE | 

 shrIvatsachihna sharaNAgata pArijAta 

  shrIvEngkaTAchalapatE tava suprabhAtam ||   22 

 

 kandarpa darpahara sundara divya mUrtE 

  kAntA kuchAmburuha kuDmala lOla druShTE | 

 kalyANa nirmala guNAkara divya kIrtE 

  shrIvEngkaTAchalapatE tava suprabhAtam ||   23 

 

 mInAkrutE kamaTha kOla nrusimha varNin 

  svAmin parashvatha tapOdhana rAmachandra | 

 shEShAmsharAma yadunandana kalkirUpa 

  shrIvEngkaTAchalapatE tava suprabhAtam ||   24 

 

 ElA lavangga ghanasAra sugandha tIrtham 

  divyam viyatsariti hEma ghaTEShu pUrNam | 

 dhrutvASdya vaidika shikhAmaNaya: prahruShTA: 

  shrIvEngkaTAchalapatE tava suprabhAtam ||   25 

 

 bhAsvAnudEti vikachAni sarOruhANi 

  sampUrayanti ninadai: kakubhO vihanggA: | 

 shrIvaiShNavA: satatamarthita manggaLAstE 

  dhAmAshrayanti tava vEngkaTa suprabhAtam ||   26 

 

 brahmAdaya: suravarA: samaharShayastE 

  santa: sanandana mukhAstava yOgivaryA: | 

 dhAmAntikE tava hi manggalavastuhastA: 

  shrIvEngkaTAchalapatE tava suprabhAtam ||   27 

 

 lakShmInivAsa niravadya gunaika sindhO 

  samsAra sAgara samuttaraNaikasEtO | 

 vEdAntavEdya nijavaibhava bhakta bhOgya 

  shrIvEngkaTAchalapatE tava suprabhAtam ||   28 

 * ittham vruShAchalapatEriha suprabhAtam  

  yE mAnavA: pratidinam paThitum pravruttA: | 

 tEShAm prabhAta samayE smrutiranggabhAjAm 

  praGYAm parArtha sulabhAm paramAm prasUtE ||   29 

 

 

|| iti vEngkaTEsha suprabhAtam sampUrNam || 

 

 

 

|| shrI vEngkaTEsha stOtram || 
 

 

 * kamalAkucha chUchuka kungkumatO 

  niyatAruNitAtula nIlatanO | 

 kamalAyata lOchana lOkapatE 

  vijayIbhava vEngkaTashailapatE ||     1 

 

 sachaturmukha ShaNmukha panjchamukha 

  pramukhAkhila daivata maulimaNE | 

 sharaNAgata vatsala sAranidhE 

  paripAlaya mAm vruShashailapatE ||     2 

 

 ativElatayA tava durviShahai: 

  anuvElakrutairaparAdhashatai: | 

 bharitam tvaritam vruShashailapatE  

  parayA krupayA paripAhi harE ||     3 

 

 adhivEngkaTashailamudAramatE: 

  janatAbhimatAdhikadAnaratAt | 

 paradEvatayA gatitAn nigamai: 

  kamalAdayitAn na param kalayE ||     4 

 

 kalavENuravAvashagOpavadhU 

  shatakOTivrutAt smarakOTisamAt | 

 prativallavikAbhimatAt sukhadAt 

  vasudEva sutAn na param kalayE ||     5 

 

 abhirAma guNAkara dAsharatE 

  jagadEka dhanurdhara dhIramatE | 

 raghunAyaka rAma ramEsha vibhO 

  varadO bhava dEva dayAjaladhE ||     6 

 

 avanItanayA kamanIyakaram 

  rajanIkara chArumukhAmburuham | 

 rajanIchara rAja tamOmihiram 

  mahanIyamaham raghurAma mayE ||     7 

 

 sumukham suhrudam sulabham sukhadam 

  svanujam cha sukAyamamOghacharam | 

 apahAya raghUdvaha manyamaham 

  na kathanjchana kanjchana jAtu bhajE ||    8 

 

 * vinA vEngkaTEsham na nAthO na nAtha: 

  sadA vEngkaTEsham smarAmi smarAmi | 

 harE vEngkaTEsha prasIda prasIda 

  priyam vEngkaTEsha prayachCha prayachCha ||   9 

 

 aham dUratastE padAmbhOjayugma 

  praNAmEchChayAZZgatya sEvAm karOmi | 

 sakrutsEvayA nitya dEvAphalam tvam 

  prayachCha prayachCha prabhO vEngkaTEsha ||   10 

 

 * aGYAninA mayA dOShAn 

  ashEShAn vihitAn harE | 

 kShamasva tvam kShamasva tvam 

  shEShashaila shikhAmaNE ||      11 

 

 

|| iti shrI vEngkaTEsha stOtram sampUrNam || 

 

 

 

|| shrI vEngkaTEsha prapatti: || 
 

 

 * IshAnAm jagatOZsya vEngkaTapatE: viShNO: parAm prEyasIm  

  tadvakShasthala nityavAsa rasikAm tatkShAnti samvardhanIm | 

 padmAlangkruta pANipallavayugAm padmAsanasthAm shriyam  

  vAtsalyAdi guNOjjvalAm bhagavatIm vandE jaganmAtaram || 1 

 

 shrIman krupAjalanidhE krutasarvalOka  

  sarvaGYa shakta natavatsala sarvashEShin | 

 svAmin sushIla sulabhAshrita pArijAta  

  shrIvEngkaTEsha charaNau sharaNam prapadyE ||   2 

 

 AnUpurArpita sujAta sugandhi puShpa -  

  saurabhya saurabhakarau samasannivEshau | 

 saumyau sadAZnubhavanEZpi navAnubhAvyau  

  shrIvEngkaTEsha charaNau sharaNam prapadyE ||   3 

 sadyO vikAsi samuditvara sAndra rAga -  

  saurabhya nirbhara sarOruha sAmvyavArtAm | 

 samyakShu sAhasapadEShu vilEkhayantau  

  shrIvEngkaTEsha charaNau sharaNam prapadyE ||   4 

 

 rEkhAmaya dhvaja sudhA kalashAtapatra -  

  vajrAngkushAmburuha kalpaka shangkha chakrai: | 

 bhavyairalangkruta talau paratatva chihnai:  

  shrIvEngkaTEsha charaNau sharaNam prapadyE ||   5 

 

 tAmrOdaradyuti parAjita padmarAgau  

  bAhyairmahObhirabhibhUta mahEndra nIlau | 

 udyannakhAmshubhi rudasta shashAngga bhAsau  

  shrIvEngkaTEsha charaNau sharaNam prapadyE ||   6 

 

 saprEmabhIti kamalA karapallavAbhyAm  

  samvAhanEZpi sapadi klama mAdadhAnau | 

 kAntAvavAngmanasagOchara saukumAryau  

  shrIvEngkaTEsha charaNau sharaNam prapadyE ||   7 

 

 lakShmI mahI tadanurUpa nijAnubhAva -  

  nIlAdi divyamahiShI karapallavanAm | 

 AruNya sangkramaNata: kila sAndrarAgau  

  shrIvEngkaTEsha charaNau sharaNam prapadyE ||   8 

 

 nityAnamadvidhi shivAdi kirITa kOTi -  

  pratyupta dIpta navaratna maha:prarOhai: | 

 nIrAjanAvidhimudAra pAdadAnau 

  shrIvEngkaTEsha charaNau sharaNam prapadyE ||   9 

 

 viShNO: padE parama ityuditaprashamsau  

  yau madhva utsa iti bhOgyatayAZpyupAttau | 

 bhUyasthathEti tava pANitalapradiShTau  

  shrIvEngkaTEsha charaNau sharaNam prapadyE ||   10 

 

 pArthAya tatsadrusha sArathinA tvayaiva  

  yau darshitau svacharaNau sharaNam vrajEti | 

 bhUyOZpi mahyamihatau karadarshitau tE  

  shrIvEngkaTEsha charaNau sharaNam prapadyE ||   11 

 

 manmUrdhi kAliyaphaNE vikaTATavIShu  

  shrIvEngkaTAdri shikharE shirasi shrutInAm | 

 chittEpyananya manasAm samamAhitau tE 

  shrIvEngkaTEsha charaNau sharaNam prapadyE ||   12 

 

 amlAna hruShyadavanItala kIrNa puShpau  

  shrIvEngkaTAdri shikharAbharaNAyamAnau | 

 AnanditAkhila manO nayanau tavaitau  

  shrIvEngkaTEsha charaNau sharaNam prapadyE ||   13 

 

 prAya: prapanna janatA prathamAvagAhyau  

  mAtu: stanAviva shishOramrutAya mAnau | 

 prAptau paraspara tulAmatulAntarau tE  

  shrIvEngkaTEsha charaNau sharaNam prapadyE ||   14 

 

 satvOttaraissatata sEvya padAmbujEna  

  samsAra tAraka dayArdra druganjchalEna | 

 saumyO payantru muninA mama darshitau tE  

  shrIvEngkaTEsha charaNau sharaNam prapadyE ||   15 

 

 * shrIsha shriyA ghaTikayA tvadupAyabhAvE  

  prApyE tvayi svayamupEyatayA sphurantyA | 

 nityAshritAya niravadhyaguNAya tubhyam  

  syAm kingkarO vruShagirIsha na jAtu mahyam ||   16 

 

 

|| iti shrI vEngkaTEsha prapatti: sampUrNam || 

 

 

 

|| shrI vEngkaTEsha manggaLAshAsanam || 
  

 

 * shriya: kAntAya kalyANa nidhayE nidhayErZthinAm | 

 shrIvEngkaTa nivAsAya shrInivAsAya manggaLam ||   1 

 

 lakShmI savibhramAlOka subhrUvibrama chakShuShE | 

 chakShuShE sarvalOkAnAm vEngkaTEshAya manggaLam ||  2 

 

 shrIvEngkaTAdri shrunggAgra manggaLAbharaNAngghrayE | 

 manggaLAnAm nivAsAya shrInivAsAya manggaLam ||   3 

 

 sarvAvayava saundarya sampadA sarvachEtasAm | 

 sadA sammOhanAyAstu vEngkaTEshAya manggaLam ||   4 

 

 nityAya niravadyAya satyAnandachidAtmanE | 

 sarvAntarAtmanE shrImadvEngkaTEshAya manggaLam ||   5 

 

 svatassarvavidE sarva shaktayE sarvashEShiNE | 

 sulabhAya sushIlAya vEngkaTEshAya manggaLam ||   6 

 

 parasmai brahmaNE pUrNakAmAya paramAtmanE | 

 prayunjjE paratatvAya vEngkaTEshAya manggaLam ||   7 

 

 AkAla tatvamashrAntam AtmanAm anupashyatAm | 

 atruptya amruta rUpAya vEngkaTEshAya manggaLam ||   8 

 

 prAyassvacharaNau pumsAm sharaNyatvEna pANinA | 

 krupayAZZdishatE shrImadvEngkaTEshAya manggaLam ||  9 

 

 dayAmruta taranggiNyAs taranggairiva shItalai: | 

 apAnggai sinjchatE vishvam vEngkaTEshAya manggaLam ||  10 

 

 sragbhUShAmbarahEtInAm suShamAvahamUrtayE | 

 sarvArti samanAyAstu vEngkaTEshAya manggaLam ||   11 

 

 * shrIvaikuNTha viraktAya svAmi puShkariNI taTE | 

 ramayA ramamANAya vEngkaTEshAya manggaLam ||   12 

 

 * shrImat sundara jAmAtru muni mAnasa vAsinE | 

 sarvalOka nivAsAya shrInivAsAya manggaLam ||    13 

 

 * manggaLAshAsanaparairmadAchArya purOgamai: | 

 sarvaishcha pUrvairAchAryairsakrutAyAstu manggaLam ||   14 

 

 

|| iti shrI vEngkaTEsha manggaLAshAsanam sampUrNam || 
 

 

 


